
va zamonaviy texnologiyalardan foydalanish bolalar ta’limining sifatini oshiradi va 

ularning mustaqil fikrlash qobiliyatini rivojlantiradi. Shu bilan birga, bunday 

yondashuvlar o‘quvchilarning kelajakdagi muvaffaqiyatlari uchun mustahkam asos 

yaratadi. 

Аннотация. Освещены правовые основы системы профессионального 

образования, значение дуального образования в организации образовательных 

процессов, а также дуальное образование на основе опыта Германии. 

Kлючевые слова: профессиональное образование, дуальное 

образование, преимущества дуального образования, недостатки дуального 

образования, значение дуального образования в организации и управлении 

образовательными процессами. 

 

Abstract. The legal basis of the professional education system, dual education 

in the organization of educational processes, the importance of dual education based 

on the German experience are highlighted. 

 Key words: professional education, dual education, advantages of dual 

education, disadvantages of dual education, importance of dual education in 

organization and management of educational processes. 

 

Germaniyada “dual ta’lim tizimi” (nemischa: duales Ausbildungssystem) — bu 

kasbiy ta’limning noyob shakli bo‘lib, nazariy bilimlar bilan amaliyotning 

uyg‘unligini ta’minlaydi. Bu tizim o‘quvchilar (odatda maktab bitiruvchilari) bir 

vaqtning o‘zida o‘quv dargohida (kasb-hunar maktabi — Berufsschule) va ishlab 

chiqarish korxonasida amaliyot o‘tash orqali kasb o‘rganishadi.Bugungi kunda 

uzluksiz ta’lim tizimining bir bug‘ini sifatida professional ta’lim tizimida o‘quvchi-

yoshlarda professional ta’lim, kasbiy kompetentliklarini shakllantirish, professonal 

ta’lim muassasalarida ta’lim tarbiya jarayonini tashkil etish va boshqarish masalasi 

eng dolzarb masalalardan biriga aylangan. Turli rivojlangan davlatlar tajribalarini 

o‘rganish, maqsadida ularning ijobiy tomonlarini o‘zlashtirish, milliy qadriyat va 

an’analarimizni hisobga olgan holda ta’lim-tarbiya jarayoniga moslashtirish, joriy 

etish bo‘yicha bir qator tadqiqotlar olib borilmoqda. Hozirgi kunda Germaniya 

xalqaro hamkorlik jamiyati (GIZ) hamda O‘zbekiston Respublikasi Oliy va o‘rta 

maxsus ta’lim vazirligi hamkorligida ta’lim-tarbiya jarayonini tashkil etish va 



 “BOSHLANG‘ICH TA’LIM INNOVATSION G‘OYALAR VA ILMIY METODIK TARAQQIYOT STRATEGIYALARI”  

RESPUBLIKA ILMIY-AMALIY KONFERENSIYASI  2025-yil 15-16-may. 

 

361 
 

boshqarish borasida amalga oshirilayotgan “O‘zbekistonda professional ta’lim 

tizimini isloh qilish va modernizatsiyalash jarayonlarini qo‘llab-quvvatlash” 

loyihasi doirasida professional ta’limda dual ta’limni tashkil etish bo‘yicha xorij 

tajribasini o‘rganish uchun mamlakatimiz hukumati, Oliy va o‘rta maxsus ta’lim 

vazirligi, Pedagogik innovatsiyalar instituti, kasbiy ta’limni rivojlantirish va 

muvofiqlashtirish hududiy boshqarmalari hamda professional ta’lim muassasalari 

vakillarining akademik almashinuvlari amalga oshirilmoqda. Rivojlangan 

mamlakatlarning ta’lim tizimi o‘rganilib, zamonaviy texnologiyalar va dastgohlarda 

o‘qish bilan bir vaqtda korxona, tashkilotlarda ish faoliyatini olib borish 

imkoniyatini beruvchi dual ta’lim shakli O‘zbekiston ta’lim tizimiga kiritildi. 

Germaniyada amaliy dual ta’lim nafaqat kasb-hunar ta’limi, balki xususiy 

sektorda faol ishtirokida oliy ta’lim bosqichida ham amalga oshiriladi shu bilan 

birga, o‘quv safari davomida oliy va professional ta’lim tizimida dual ta’limda 

o‘qitish jarayoni bilan yaqindan tanishish uchun Koblens shahridagi Yuliusa 

Vegelera nomidagi kasb-hunar maktabi va Koblens amaliy fanlar universiteti 

uchrashuvlarida qatnashdilar. O‘zbekistonda dual ta’lim shaklida kadrlar tayyorlash 

bo‘yicha biznes-kompaniyalar va kasb-xunar ta’limi muassasalari o’rtasida 

xamkorlikning muvaffaqiyatli na‘munalari mavjud. 

Korxonalar vakillarining fikricha, ushbu tizim ham talabalarning malakasi va 

kasb mahoratini, hamda mehnatini tashkil etish samaradorligini oshiradi. Dual tizim, 

unga aloqador barcha tomonlar – korxonalar,ishchilar, davlat manfaatlariga javob 

beradi. Korxona uchun bu xodimlarni «buyurtma berish» uchun o’qitish, ularning 

barcha talablariga maksimal darajada muvofiqligini ta’minlash, xodimlarni topish 

va tanlash, ularni qayta tayyorlash va moslashtirish xarajatlarini tejash imkoniyatini 

beradi. 

Dual ta’lim – o‘quvchi talabaga ta’limni o‘z yo‘nalishiga mos tashkilotda 

mehnat qilish bilan birga olib borish imkoniyatini beruvchi tizimdir. Bunda yoshlar 

2-3 kun ta’lim muassasasida nazariy bilimlarni va 3-4 kun korxona va tashkilotlarda 

haqiqiy ish jarayonlarida amaliy ko‘nikmalarni egallaydi. Dual ta’lim shaklida tahsil 

olayotgan o‘quvchi talaba korxona va tashkilotlarda ishga qabul qilinganda ularga 

korxona tomonidan ustoz biriktiriladi va oylik maoshi to‘lanadi. Maqsad 

iqtisodiyotning barcha sohalarida malakali va zamonaviy kasbiy ko‘nikmalarga ega 

o‘rta bo‘g‘in kadrlarini tayyorlash hamda yoshlarning kasblar va mutaxassisliklarni 

egallashga bo‘lgan qiziqishlarini qo‘llab-quvvatlash uchun keng imkoniyatlar 

yaratishdan iborat. Aytib o‘tganimdek, yoshlar ta’lim olish bilan bir qatorda haqiqiy 

ish joyida o‘z kasbiy bilim va  ko‘nikmalarini rivojlantirishadi. 

Dual ta’lim shakli professional ta’lim tizimida yo‘lga  qo‘yildigan kasb bo’lib 

2021-2022 o‘quv yilidan boshlab, maktabgacha ta’lim,  temir yo‘l va qurilish kabi 

sohalarda o‘rta bo‘g‘in kadrlarini tayyorlash maqsadida  professional ta’lim 

muassasalariga dual ta’lim shakli bo‘yicha 3 mingdan ortiq  yoshlar o‘qishga qabul 

qilindi. 2022-2023 o‘quv yilida professional ta’lim muassasalariga 4,5 mingdan 

ortiq yoshlar dual ta’lim shaklida o‘qishga qabul qilindi hamda yuqorida aytib 

o‘tilgan sohalarga qo‘shimcha ravishda axborot texnologiyalari, yengil sanoat, 

qishloq xo‘jaligi va xizmat ko‘rsatish kabi sohalarda ham dual ta’lim shaklida 

kadrlar tayyorlash yo‘lga qo‘yildi. Bugungi kunda hududlarning ijtimoiy-iqtisodiy 

rivojlanishidan kelib chiqib, 7,5 mingdan ortiq yoshlar respublikamizdagi 

professional ta’lim muassasalarida dual ta’lim shaklida ta’lim olib, 1,5 mingga yaqin 

korxona va tashkilotlarda ish faoliyatini olib bormoqda 

